
STEAM fanlar taʼlimini amalga oshirish muammosi oʻtgan oʻn yil ichida koʻpchilik 

tadqiqotchilarni eʼtiborini oʻziga jalb qilgan va ularning tadqiqot ishlaridan shuni koʻrish 

mumkinki STEAM fanlar taʼlimini amalga oshirishda modellashtirishning turli 

koʻrinishlaridan foydalanilgan. 

1. Taʼlim jarayonida quyidagi modellashtirish strategiyalarini targʻib qilish 

mumkin: 

- muayyan model yoki modellashtirish faoliyatini maqsadli qoʻyish; 

-har qanday amaliy mashgʻulotlarda davomida hodisaning mazmunli 

modellashtirilgan holatini tasvirlash; 

-manbani maʼlum bir aniq  mavjud boʻlgan modelda tasvirlash; 

-modelning aqliy vizualizatsiyasini qoʻllab-quvvatlash; 

-turli xil muayyan hodisalarni tasvirlashda model va turli modellarni tashkil etuvchi 

komponentlarning oʻzaro bogʻliqligini koʻrsatish. 

2. Talabalarga modelning aqliy qiyofasini rivojlantirish uchun modellashtirish 

strategiyalarini oʻrgatish: 

model bir nechta koʻrinishda mavjud boʻlishi mumkinligini tushunish; 

 modellar tushunchalarni etkazish uchun obʼektlarni oʻz ichiga olishini aniqlash; 

model bashorat qilish yoki muammoni hal qilishda yordam berishini tushunish; 

modelning qiymati muammoninig echimini toʻgʻri yoki notoʻgʻriligiga  qarab belgilash; 

3. Modellarni oʻrgatish va modellashtirishga oʻrganishga yordam berishga hissa 

qoʻshadi, sababi aqliy modellashtirish tushunishda markaziy oʻrinni egallaydi.  

Modellarni tajribada sinab koʻrish va amaliyotga tatbiq etish, fanning amaliy 

yoʻnaltirilgan boʻlishini oʻzida aks ettiradi. Fanni tushunish ilmiy va tarixiy modellarni 

talqin qilishga tayanadi. Ilm-fan va texnologiyada modellashtirish ishlab chiqarilgan 

modelning integrativ oʻzgarishlari bilan bogʻliq boʻlgan rivojlanish siklini maʼlum bir 

spesifikatsida koʻzda tutilgan maqsadga muvofiqlikni va jarayonning moʻljallangan 

natijasini vizualizatsiya qilishni oʻz ichiga oladi. 

4. Talabalarga modellar qanday paydo boʻlishini his qilishlari va modellarni 

yaratishda va ishlab chiqishda, xususan, turli modellarning kuchsiz va kuchli tomonlarini 

baholash bilan bogʻliq boʻlgan tomonlarini oʻqituvchidan soʻrash va oʻzlari ijod qilish 

imkoniyati berilishi kerak. 

5. Modellashtirishda dizayn faoliyatini birlashtirish STEAM taʼlimini oson 

oʻrganishga yordam beradi, sababi dizaynerlik ilmiy, texnologik, muhandislik va matematik 

elementlarning qonuniyatlarini oʻzaro bogʻlaydi. Shuningdek, modellashtirish faoliyati 

amaliy vaziyat va haqiqatning turli versiyalarini modellashtirish uchun zarur boʻlgan 

matematik analitik vositalar oʻrtasida koʻprik boʻlib xizmat qiladi. Bu, ayniqsa, fanni 

tushunish va voqelikni manipulyatsiya qilish nazarda tutilgan muammolarni hal qilinishida 

yordam beradi[3]. 

6. Modellarning ichki, tashqi va ichki-tashqi istiqbollari-fan, texnologiya va 

muhandislikda modellar va modellashtirishning tabiatlari hamda qoʻllanilishi haqida 

gapirishni oʻrgatish strategiyasini maʼlum qilishi mumkin. 

7. Talabalarning modellashtirish haqidagi konseptual tushunchalarini 

rivojlantirish individual modellashtirish qobiliyatini oshirishga imkon berish bilan birga 

texnologiyada texnologik amaliyotni qoʻllab-quvvatlaydi va oʻqituvchilar tomonidan  

fandagi tushunchalarni oʻrganish uchun pedagogik strategiya sifatida ishlatilishi mumkin. 

Modellashtirishning turli usullarini bilgan holda, matematik bilim va qobiliyatlarni turli 

oʻlchovlar boʻyicha rivojlantirish mumkin, jumladan, aniqdan mavhumgacha, xususiydan 

umumiygacha, mavhumdan aniqqacha yoki rejalashtirishdan echimgacha. Bu oʻz navbatida 

talabalarning haqiqiy vositalardan foydalangan holda oʻz ishlarini baholash va nazorat qilib 

borishi, modellar yaratish faoliyati bilan shugʻullanishi, ularning nazariy olingan bilimlarini 

amaliyotda qoʻllashning har tomonlama kuchli boʻlgan amaliy modellarini qurishda yordam 

beradi[4]. 

Yuuqoridagi fikrlardan quyidagi xulosalarni chiqarish mumkin. 

Birinchidan, modellar va modellashtirish oʻqituvchilar va oʻquv dasturlarini ishlab 

chiquvchilar tomonidan fan va texnologiya oʻrtasidagi qimmatli koʻprik sifatida koʻrib 

chiqilishi kerak, bu esa oʻz navbatida haqiqiy STEAM taʼlimini ragʻbatlantirishi, haqiqiy 

muammolarga echim topish hamda fan va texnologiya tushunchalarini birlashtirish orqali 

oqilona qarorlar qabul qilish uchun faoliyatni rivojlantirish imkoniyatini beradi.  

Ikkinchidan, model yaratishni oʻrganish orqali talabalar anʼanaviy modelning kuchli 

va kuchsiz tomonlarini tushunadilar va potensial jihatdan yaxshiroq yangi pozitsiyaga ega 

boʻladilar [2]. 

Shuningdek, STEAM fanlarining  yangi vaziyatlari uchun matematik modellarni 

qoʻllash, moslashtirish va hatto yangilarini yaratishga qodir boʻladilar. 

Uchinchidan, STEAM oʻquv dasturlarida modellashtirishning keng qamrovli jihatlari 

oʻquvchilar rivojlanishining turli nuqtalarida birlashtirish imkonini beradi. 

